Сцэнарый

дыскусіі на тэму

«Беларускія остарбайтэры:

здраднікі ці ахвяры?»
Мэты правядзення дыскусіі:
· пашырэнне ведаў навучэнцаў пра другую сусветную вайну;
· фарміраванне патрыятызму, павагі да беларускага народа, які ў складаных умовах здолеў выратаваць сваю краіну;
· фарміраванне ва ўдзельнікаў дыскусіі асабістых адносін да складаных падей у гісторыі вайны;
· фарміраванне уменняў выказваць і адстойваць свой пункт гледжання на гістарычныя падзеі;
· засваенне вучнямі норм і правіл вядзення дыскусіі;
· фарміраванне гуманнасці, павагі да іншых людзей і народаў;
· выхаванне моладзі ў духу міралюбства, талерантнасці, непрыняцця вайны і гвалту;
Задачы:
· арганізацыя дзейнасці па зборы матэрыялаў для правядзення дыскусіі;

· правядзенне прэзентацыі матэрыялаў па тэме дыскусіі;
· арганізацыя дыскусіі па вызначанай тэме;
· абмеркаванне вынікаў дыскусіі;

· афармленне матэрыялаў дыскусіі ў папяровым і электронным выглядзе;
· распаўсюджанне папяровых і электронных матэрыялаў сярод вучняў, выкладчыкаў і выхавацеляў навучальнай установы.

Абсталяванне і матэрыялы: кампутар, праектар, друкаваныя матэрыялы, фрагменты відэафільмаў, электронная дошка (не абавязкова)
1. Уступнае слова арганізатара дыскусіі.

Уступнае слова арганізатара дыскусіі можа уключаць наступныя элементы:

· вызначэнне тэмы дыскусіі і яе актуальнасці;
· знаёмства з удзельнікамі дыскусіі;
· вызначэнне асноўных этапаў дыскусіі;
· узгадненне норм і правілаў вядзення дыскусіі;
2. Правядзенне прэзентацыі матэрыялаў па тэме дыскусіі.

Для таго, каб дыскусія была змястоўнай, яе удзельнікі павінны мець дастатковы аб’ем інфармацыі па тэме. Таму перад пачаткам дыскусіі мэтазгодна, каб творчыя групы выступілі з паведамленнямі (прэзентацыямі) па розных аспектах абмяркоўваемай тэмы. Можна прапанаваць наступныя тэмы для выступленняў вучняў:

· Гісторыя з’яўлення остарбайтэраў.

· Як станавіліся остарбайтэрамі.

· Транспарціроўка ў Германію.

· Знак «OSТ».
· Умовы працы і жыцця остарбайтэраў.

· Дзеці ў няволі.

· Рэпатрыяцыя остарбайтэраў.

· Гісторыя остарбайтэра з вашай мясцовасці. (сустрэча з ветэранам ці яго ўспаміны).
· Ці магчыма прымірэнне?

Пасля прэзентацыі прадстаўнікі творчых груп адказваюць на пытанні і заўвагі ўдзельнікаў дыскусіі.
3. Абмеркаванне пытанняў дыскусіі.
Калі інфармацыя па тэме дыскусіі з’яўляецца дастаткова поўнай і цікава пададзена, то ўжо на этапе прэзентацыі ва ўдельнікаў дыскусіі часта ўзнікае жаданне выказаць свае меркаванні. Вядучы мае магчымасць прапаноўваць удзельнікам дыскусіі для абмеркавання пытанні двух тыпаў:

· пытанні, якія падрыхтаваны да пачатку дыскусіі; 

· пытанні, якія ўзніклі ў працэсе дыскусіі.

Як правіла, пытанні, якія ставяць самі ўдзельнікі дыскусіі, выклікаюць большы інтарэс прысутных і больш актыўна абмяркоўваюцца.

У якасці прыкладу можна прапанаваць пытанні для абмеркавання, якія ўзнікалі пад час правядзення намі дыскусій:
· Хто вінаваты ў тым, што такая вялікая колькасць савецкіх салдат апынулася ў палоне? Ці маглі яны адмовіцца ад прымусовай працы на рэйх?

· Якім чынам такая вялікая тэрыторыя Савецкага Саюза апынулася пад акупацыяй?

· Ці была ў остарбайтэраў свабода выбару?

· Ці з’яўляецца прымусовая праца на рэйх злачынствам?

· Ці заўсёды немцы былі ворагамі?

· Чаму савецкая ўлада так жорстка аднеслася да остарбайтэраў?

· Остарбайтэры: здраднікі ці ахвяры?

· Ці надыйшоў час дараваць немцам?
4. Падвядзенне вынікаў дыскусіі.
Існуюць розныя формы падвядзення вынікаў дыскусіі, але, на наш погляд, найбольш важнымі элементамі гэтай працэдуры з’яўляюцца:

· ацэнка  ўдзельнікамі дыскусіі яе вынікаў;
· вызначэнне найбольш актыўных удзельнікаў дыскусіі;
· вызначэнне найбольш цікавых пытанняў і пытанняў, якія патрабуюць дадатковага асэнсавання;
· зняцце псіхалагічнага супрацьстаяння прадстаўнікоў супрацьлеглых поглядаў;
· абмеркаванне тэмаў для будучых дыскусій.
5. Распаўсюджванне матэрыялаў дыскусіі.
Дыскусію можна лічыць эфектыўнай, калі яна выходзіць за сцены аўдыторыі і ахоплівае больш шырокія слаі грамадства. Гэтаму працэсу можна пасадзейнічаць, калі аформіць матэрыялы дыскусіі ў выглядзе брашуры, камп’ютарнай прэзентацыі ці электроннага журнала і свабодна іх распаўсюдзіць. Такія матэрыялы можна выкарыстоўваць і дзеля ўласных адукацыйных патрэб, і на ўроку гісторыі, і пад час выхаваўчых гадзін.

